
 
 

ᐱᕙᓪᓕᐊᔪᑦ ᑐᓴᕋᑦᓴᑦ 
 
 

ᓯᕗᓕᖅᑎ ᐅᖃᐅᓯᖃᖅᑐᖅ ᐊᓯᔾᔨᕐᓂᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ 
 
ᐃᖃᓗᐃᑦ, ᓄᓇᕗᑦ (ᐋᒃᑐᐸ 30, 2009) - ᓯᕗᓕᖅᑎ ᐄᕙ ᐋᕆᐊᒃ ᐅᓪᓗᒥ ᐅᖃᐅᓯᖃᖅᑲᐅᔪᖅ ᐅᑯᓂᖓ 
ᐊᓯᔾᔨᕐᓂᐅᔪᓂᒃ ᐃᖅᑲᓇᐃᔭᖅᑎᖏᓐᓂ ᐊᖏᔪᖅᑲᐅᑎᓂ ᓄᓇᕗᑦ ᒐᕙᒪᒃᑯᖏᓐᓂ. 
 
ᐊᓚᐃᓐ ᐱᐅᕆᐅ ᑎᒃᑯᐊᖅᑕᐅᓂᐊᖅᑐᖅ ᐊᖏᔪᖅᑳᖑᓂᕐᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᒋᐊᕐᓗᓂ ᑎᓯᐱᕆ 7, 
2009. ᐱᐅᕆᐅ ᓂᕈᐊᖅᑕᐅᓚᐅᖅᑐᖅ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐱᓕᐅᑎᑎᑦᓯᓪᓗᑎᒃ ᐊᖏᔪᖅᑲᐅᑎᑦᓴᓂᒃ. ᐱᐅᕆᐅ 
ᐊᕐᕌᒍᓂᒃ ᐊᕙᑎᓂᒃ ᐃᖅᑲᓇᐃᔮᖃᖅᓯᒪᔪᖅ ᐃᓪᓗᓕᕆᓂᕐᒧᑦ, ᐃᓚᒋᔭᐅᓪᓗᑎᒃ ᐃᖅᑲᓇᐃᔭᖅᓯᒪᓂᖏᑦ ᓄᓇᑦᓯᐊᕐᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᕐᕕᐊᓂ ᐃᖃᓗᓐᓂᓗ. ᖃᐅᔨᒪᔨᑕᒻᒪᕆᐅᔪᖅ 
ᖁᑦᑎᓂᖅᐹᒥᒃ ᓯᓚᑦᑐᓴᕐᕕᔾᔪᐊᒥ ᐸᐃᑉᐹᑖᖅᓯᒪᓪᓗᓂ ᓇᒻᒥᓂᖃᖅᑐᓕᕆᓂᕐᒧᑦ ᐊᐅᓚᑦᓯᓂᕐᒧᑦ. 
 
ᖁᕕᐊᑦᑐᖓ ᑐᙵᓱᑦᑎᒍᓐᓇᕋᒃᑯ ᐱᐅᕆᐅ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᑎᓐᓄᑦ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. 
“ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᐊᔭᐅᖅᑐᐃᕋᑖᓚᐅᕐᖓᑕ ᖃᓄᖅᑑᕈᑎᓕᐅᖁᔨᓪᓗᑎᒃ ᐊᒥᓱᕐᖑᕆᐊᖅᑕᐅᖁᓪᓗᒋᑦ 
ᐃᓪᓗᐃᑦ ᓄᓇᕗᓗᑦᑖᒥ. ᐱᐅᕆᐅ ᐊᐅᓚᑦᓯᒍᓐᓇᓂᕐᒧᑦ ᖃᐅᔨᒪᔭᖃᕐᓂᖓᒍᑦ, ᐊᑑᑎᖃᕐᓯᒪᓂᖓᓄᓪᓗ ᐃᓪᓗᓕᕆᓂᕐᒧᑦ 
ᐊᐅᓚᑦᓯᓂᕐᒥᒃ ᓄᓇᕗᒻᒥ, ᐱᔪᓐᓇᕐᓂᖃᑦᓯᐊᖅᑐᖅ ᓯᕗᒃᑲᑕᕈᓐᓇᕐᓗᓂ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᕐᓂᖏᓐᓄᑦ ᑕᒪᑐᒧᖓ 
ᒐᕙᒪᒃᑯᓕᒫᓂ ᓯᕗᓪᓕᐅᔾᔭᐅᒍᒪᓯᒪᔪᒧᑦ.” 
 
ᑎᒃᑯᐊᖅᑕᐅᓚᐅᖅᑐᖅ ᓄᖅᑲᕕᓚᐅᖅᑎᓪᓗᒍ ᐲᑕ ᔅᑳᑦ, ᐊᖏᔪᖅᑳᖑᓚᐅᖅᓯᒪᔪᖅ ᐃᐳᕈ 2003-ᒥᓂᑦ. “ᖁᔭᓐᓇᒦᕈᒪᔭᕋ 
ᔅᑳᑦ ᐊᕐᕌᒍᕋᓴᕐᓂᒃ ᐱᔨᑦᓯᕋᓚᐅᕐᓂᖓᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᓯᕗᓂᑦᓴᑎᓐᓂᓗ ᑲᔪᓯᒍᔾᔭᐅᑦᓯᐊᖁᕙᕋ,” 
ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. ᑕᐃᕕᑎ ᐋᖁᐊᖅ, ᐃᖃᓗᒻᒥᐅᖅ ᐊᐃᑉᐸᕆᔭᖓ ᒪᕐᕉᒃ ᐊᖏᔪᖅᑳᑉ ᑐᒡᓕᖏᑕ 
ᐃᒡᓗᓕᕆᔨᕐᔪᐊᒃᑯᓐᓂ, ᑎᒃᑯᐊᖅᑕᐅᓂᐊᖅᑐᖅ ᐊᖏᔪᖅᑳᖑᑲᐃᓐᓇᕐᓗᓂ ᐱᐅᕆᐅ ᑎᒃᑯᐊᖅᑕᐅᓂᖓ 
ᐊᑐᓕᓚᐅᙱᓐᓂᖓᓂᒃ. 
 
“ᖁᕕᐊᑦᑐᖓ ᑐᙵᓱᑦᑎᒍᓐᓇᕋᒃᑯᑦ ᐅᑎᕐᓂᖓ ᓄᓇᕗᒻᒥ,” ᐅᖃᖅᓯᒪᔪᖅ ᕼᐊᓐᑐ ᑐᑐ, ᒥᓂᔅᑕ ᑲᒪᒋᔭᖃᕐᑐᖅ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ. “ᖃᐅᔨᒪᔭᐅᑦᓯᐊᖅᑐᖅ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᓕᕆᔨᕐᔪᐊᒃᑯᓐᓂ ᐊᔾᔨᒌᖏᑦᑐᓂᓪᓗ 
ᖃᐅᔨᒪᓂᕐᒥᓂᕐ ᐊᑑᑎᖃᕈᓐᓇᕐᓂᐊᖅᑐᖅ ᐱᔨᑦᓯᕋᕐᓗᓂ ᒐᕙᒪᒋᔭᑦᑎᓐᓄᑦ ᐱᐅᓯᕚᓪᓕᖅᑎᑦᓯᒐᓱᐊᖏᓐᓇᖅᑎᓪᓗᑕ 
ᐊᑐᐃᓐᓇᐅᓂᖏᓐᓂᒃ ᐃᓪᓗᑦᓴᐃᑦ ᓄᓇᕗᒻᒥᐅᓄᑦ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ:  

ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
867-975-5059 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

